
Коми Республикалы 100 во: Ухталы козьналісны выльмӧдӧм «Нефтяник» спорт комплекс
Спорт комплекс кыпыда восьтӧмӧ пырӧдчисны Коми Республикаса  Юралысь Владимир Уйба, Коми Республикалӧн Каналан Сӧветса депутатъяс Руслан Магомедов да Александр Гайворонский, «Транснефть-Север» акционер котырса медыджыд директор Рустэм Исламов, республикаса министерствоясӧн да ведомствоясӧн юрнуӧдысьяс. Церемонияыс вӧлі кӧч тӧлысь 5 лунӧ – Мусир да биару промышленносьт лунӧ.
«Нефтяник» спорт комплекс – Коми Республикаын медводдза спорт комплекс. Сійӧс стрӧитӧма 1961 воын. Сійӧ кадсяньыс капитальнӧя сійӧс эз дзоньтавлыны. Спорт комплекс дзоньталӧм да ӧнія ногӧн оборудуйтӧм серти водзмӧстчис «Транснефть-Север» акционер котыр.
Проектируйтан-корсьысян уджъяс заводитчисны 2018 воын да помасисны 2020 вося ода-кора тӧлысьын. Стрӧитан да монтажнӧй уджъяс мунісны 2020 вося йирым тӧлыссянь 2021 вося кӧч тӧлысьӧдз. Проектлӧн ӧтувъя доныс – 314 миллион шайт. Тайӧ бурвӧчан проектсӧ олӧмӧ пӧртӧмыс лоис козинӧн «Транснефть» йӧзлы восьса акционер котырсянь Коми Республикалы 100 во тырӧм кежлӧ.
«Медводз кӧсъя аттьӧавны «Транснефть» котырса президент Николай Петрович Токаревӧс Коми Республикалы тӧдчана проект збыльмӧдӧмын отсӧгысь. Сідзжӧ аттьӧала миян предприятиелысь коллектив, «Ухта» ККМЮ администрацияӧн юрнуӧдысьӧс да пӧдрадчикнымӧс - «Нерудпром» ичӧт кывкутана котырӧс бур ногтуя уджысь, мый сетіс позянлун восьтыны талун «Нефтяник» спорт комплекссӧ», - пасйис «Транснефть-Север» акционер котырса медыджыд директор Рустэм Исламов.
«Тайӧ зэв бур козин республикалӧн сё во кежлӧ, - шуис Владимир Уйба. - Миян уджъёртъяс збыльмӧдісны кӧсйысьӧмнысӧ. Аттьӧала ставсӧ, коді уджаліс сы вылын, медым Ухталы вичмис выльмӧдӧм спорт комплексыс. Уджыс вӧлі эз кокни, но ми сійӧс вӧчим. Карыслӧн зэв бур спорт традицияяс. Том йӧзлы эм кодлысь босьтны пример. Эска, том спортсменъяс, кодъяс кутасны тані занимайтчыны, быть шедӧдасны медся ыджыд вермӧмъяс».
«Нефтяник» спорт комплексын мунӧны карса, республикаса да регионкостса вермасьӧмъяс баскетболысь, футболысь, мини-футболысь, волейболысь, греко-римскӧй борьбаысь, теннисысь, самбоысь, каратеысь, дзюдоысь, боксысь да кокни атлетикаысь, сдайтӧны ГТО ВФСК нормативъяс.
«Нефтяник» спорт комплекс подув вылын уджалӧны бокс, борьба, футбол, волейбол, баскетбол да хоккей кузя спорт школаяслӧн юкӧнъяс. Сідзжӧ тані занимайтчӧны уна сикас секцияын карса олысьяс.
«Нефтяниклӧн» бур история. Карса да регионса олысьяс гордитчӧны  асланыс землякъясӧн – ухтаса спортсменъясӧн: нималана сӧветскӧй хоккеистъяс Сергей да Игорь Капустинъясӧн, боксёр, 1996 воӧ Атлантаын Олимпийскӧй ворсӧмъясын участвуйтысь, юниоръяс костын Европаса чемпион Эдуард Захаровӧн, варччысь, 2008 воӧ Пекинын Олимпийскӧй ворсӧмъясын эзысь призёр, 2008 вося мирса чемпион Александр Сухоруковӧн, фигурист, 2020 вося Европаса чемпион Дмитрий Алиевӧн.

100-летие Республики Коми: Ухта получила в подарок обновлённый спорткомплекс «Нефтяник»
В церемонии открытия спорткомплекса после реконструкции приняли участие Глава Республики Коми Владимир Уйба депутаты Госсовета Республики Коми Руслан Магомедов и Александр Гайворонский, генеральный директор АО «Транснефть-Север» Рустэм Исламов, руководители республиканских министерств и ведомств. Церемония состоялась 5 сентября – в День нефтяной и газовой промышленности.
Спортивный комплекс «Нефтяник» - первый спортивный комплекс в Республике Коми, построен в 1961 году. Капитальный ремонт не проводился с момента постройки. С инициативой отремонтировать спортобъект и оснастить его современным оборудованием выступило АО «Транснефть-Север». 
Проектно-изыскательские работы начались в 2018 году и были завершены в мае 2020 года. Строительно-монтажные работы проводились в период с октября 2020 года по сентябрь 2021 года. Общая стоимость проекта составила 314 миллионов рублей. Реализация этого благотворительного проекта стала подарком от ПАО «Транснефть» к столетию Республики Коми. 
«В первую очередь хочу поблагодарить президента ПАО «Транснефть» Николая Петровича Токарева за поддержку в реализации значимого для Республики Коми проекта. Также выражаю слова благодарности коллективу нашего предприятия, руководителю администрации МОГО "Ухта" и нашему подрядчику — ООО «Нерудпром» за слаженную, качественную и оперативную работу, в результате которой мы сегодня открываем спортивный комплекс "Нефтяник»", - отметил генеральный директор АО «Транснефть-Север» Рустэм Исламов. 
«Это замечательный подарок к столетию республики, - отметил Владимир Уйба. – Наши партнёры выполнили данное нам обещание. Благодарю всех, кто работал над тем, чтобы Ухта получила обновлённый спорткомплекс. Задача была непростой, и она с честью выполнена. У города замечательные спортивные традиции. Молодёжи есть на кого равняться. Уверен, что ребята-спортсмены, кто будет здесь заниматься, обязательно добьются самых высоких результатов». 
В спорткомплексе «Нефтяник» проходят городские, республиканские и межрегиональных соревнований по баскетболу, футболу, мини-футболу, волейболу, греко-римской борьбе, теннису, самбо, карате, дзюдо, боксу и легкой атлетике, проводится сдача нормативов ВФСК ГТО. 
На базе спорткомплекса «Нефтяник» работают отделения спортивных школ бокса, борьбы, футбола, волейбола, баскетбола и хоккея. Также здесь занимаются в различных секциях жители города. 
«Нефтяник» имеет славную историю. Жители города и всего региона по праву гордятся своими земляками - воспитанниками ухтинского спорта: прославленными советскими хоккеистами Сергеем и Игорем Капустиными, боксёром, участником Олимпийских игр в Атланте 1996 года, чемпионом Европы среди юниоров Эдуардом Захаровым, пловцом, серебряным призёром Олимпийских игр в Пекине 2008 года, чемпионом мира 2008 года Александром Сухоруковым, фигуристом, чемпионом Европы 2020 года Дмитрием Алиевым.
